ՀԻՄՆԱՎՈՐՈՒՄ
«Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի

1. Անհրաժեշտությունը
	Նախագծի անհրաժեշտությունը պայմանավորված է թեթև և չափավոր ֆունկցիոնալ խանգարումներ ունեցող երեխաների պարագայում հաշմանդամության կարգավիճակ ունենալու փաստի արձանագրման, հաստատության ձեռնարկատիրական գործունեության բնույթի արդիականացման կարևորությամբ: 
	
2. Ընթացիկ իրավիճակը և խնդիրները
 	Թեև այլընտրանքային խնամքի բարեփոխումների հիմնական նպատակն է երեխաների խնամքի և պաշտպանություն իրականացնող շուրջօրյա հաստատություններում տեղավորված երեխաների թիվը նվազագույնի հասցնելը` ընտանիքներին տրամադրելով համապատասխան օգնություն և աջակցություն և զարգացնելով ընտանիքահեն այլընտրանքային խնամքի տեսակները, այնուամենայնիվ, կան որոշակի իրավիճակներ, երբ չկա այլ իրագործելի տարբերակ, քան երեխային բնակչության սոցիալական պաշտպանության հաստատություն տեղավորելը: 
	Նախագծում հաստատությանը վերապահված՝ բժշկասոցիալական փորձաքննության ուղղորդման փաստը ինքնստինքյան ենթադրում է, որ հաստատությունում կարող են խնամվել հաշմանդամություն ունեցող երեխաներ, ուստի վերջիններիս՝ հաշմանդամություն ունենալու փաստի ամրագրման բացակայությունը հանգեցնում է թյուրըմբռնման, որ հաշմանդամության կարգավիճակ ունեցող երեխաները պետք է խնամվեն բացառապես մասնագիտացված մանկատներում՝ անկախ այն հանգամաքից, որ չունեն ծանր սահմանափակ կարողություններ։
   	Որոշման մեջ ձեռնարկատիրական գործունեության ամրագրված տեսակները արդիական չեն, որոշ դեպքերում ընդհանրապես կիրառելի չեն  և տեխնոլոգիական զարգացումների ներկա ժամանակաշրջանում չեն նպաստում երեխաների՝ ստեղծագործական մտքի ձևավորմանը, հմտությունների զարգացմանը։   
3. Կարգավորման նպատակը և բնույթը

	Նախագծով նախատեսվում են հետևյալ կարգավորումները՝ 
· թեթև և չափավոր ֆունկցիոնալ խանգարումներ ունեցող երեխաների պարագայում հաշմանդամության կարգավիճակ ունենալու փաստի արձանագրում,
· ձեռնարկատիրական գործունեությամբ զբաղվելու  արդիական, կիրառելի մոդելների սահմանում։
Կարգավորումը նպատակ է հետապնդում նաև ստեղծել իրավական հիմք նշված հաստատության կանոնադրության մեջ փոփոխությունների իրականացման համար։

4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից:

5. Ակնկալվող արդյունքը 
	Նախագծի ընդունմամբ ակնկալվում է հաստատության ձեռնարկատիրական գործունեության տեսակները դարձնել համահունչ ժամանակակից մարտահրավերներին և թեթև և չափավոր ֆունկցիոնալ խանգարումներ ունեցող երեխաների պարագայում ամրագրել վերջիններիս՝ հաշմանդամություն ունենալու փաստը։ 
6․ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների կամ ծախսերի ավելացման կամ նվազեցման անհրաժեշտությունը
	Նախագծի ընդունման արդյունքում՝ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն սպասվում։
7. Կապը ռազմավարական ծրագրերի հետ

